
Dalhang seyo paung" dapaung" mae
gug'nyhug’ cao jab na ko" ga". Daba re yao:
bam wa gug'nyhug' alhab' ghan: yang: daga"
qo" pyo: nae" ghid' mae" sam" ve, go" khyao
jham go" ra" poe zang dalam: re kad' ko" ga".



Poe kad' ra" jao: mae Byu Shin: we' Kha:
Shin: re: li" bogo" ko" ga". Byu Shin: wa zo"

mae" mae" za: go" mung: Kha: Shin: wa gyai
phyad sho' bogo" ga".



Airu: gyai go" pyo" na: au: Kha: Shin: wa

dalhang: dae Byu Shin: mae" vae: dug: mae
yao" khyid we' lo" thaung" ke' ga".



O

Byu Shin: re: nyag din taung" thaung" ru
ghug' leim zo: mung: vae: dug: gyai no: byaug:
ga". Aimung: yao: wa matho' zang: lo: yang:
taung gaung khyo thug' lo" mung: ye" no: na:
ga". Yao" vae: dug: no: ru wa shid naeghi" yao:
ngad: ga".



Kha: Shin: wa go" ru mae gyai myid leim"

mung: gyai pyo" na: au: Byu Shin: wa zo" mae"
za: dam: vao: lo mung: Kha: Shin: re byae
yang: lozab: thaung" ke' ga". Aimung: Kha:
Shin: mae" paung daung: axag' shai" byaug:

ga'.



Ai: ba mae" ana" ba joe" sho' Byu Shin:

mae" vae: dug: wa mai" mai" mung: boe"
byaug mung:- Kha: Shin: re: ana" ba joe" sho'
thug' jhu: yang: za: du” laui" gin" byaug: ga".

